
halbs Totzet aalti uustreidni Halb- onnd
Schnüerschueh, enn Huffe aalti Rock, wo scho
zwennzg Johr nomme Moode sönnd onnd sös

no enn gaanze Huffe «Antiquitääte» wo e-ke
Menntsch meh wett! Onnd eso eeni wott
üseremm befele, was inn Sache «Plonnder»
z-tue sei.

Onnder annderem ischt denn au no e
Büechli, betitlet: Kaiser Wilhelm II in der
Schweiz 3.—6. September 1912 zomm Voor-
schii choo. Da han-i wörkli gaanz vergesse
gkhaa. I ha drenn aagfange blättle onnd lese
onnd bi denn nomme obe-n-abe-choo, bis mer
d Babette grüeft häd. I ha die Sach alls Jungs
Pöörschtli meterlebt onnd wil eätz vesueche,
z-verzelle, was doo alls passiert ischt. Me häd
scho vorheer i de Zittege dröber chöne lese
onnd schliessli ischt denn no s gaanz
Programm vo demm hööche Bsuech choo. Mer

sibe-acht Pöörschtli vomm Tornverein hännd
bschlosse, mer welid metenannd die intres-
sannt Sach gi aaluege. Me häd bis off Wil SG
met öppe sechs bis acht Stonnde Marschzitt
möse rechne. Amm Oobet, amm achti sö-m-
mer abmarschiert, s ischt schös Wetter gsii.
Öppe amm Morege amm zwää sö-m-mer ase
sackmüede zo-m-mer Höttli choo, wo-s Streui
dinne gkhaa häd. Mer hännd bschlosse, doo
z-nächtege. Enn jede häd no e-chli näbes g-
gesse onnd denn sö-m-mer i üseri «Bette»
inigschloffe. Amm Morege, s-ischt öppe gegs
de halbi sechsi g-gange, häd vor üserem
«Hoteil» osse z-mool enn groosse Honnd
aagfange belle. Mer sönnd vertwachet. Wo de
Guscht usi häd wele, häd er-e fascht gfresse.
Aber schliessli händ denn e Stöckli Woorscht
onnd e par gueti Wort Wonnder gwirkt. Chorz
droff ischt enn Puur dertheer-choo. Demm

hännd das Höttli onnd au de Honnd gkhöört.
Er häd üüs, siini «Gäscht» erstuunt aaglueget
onnd wele wesse, woheer mer chämmid. Wo-
n-er denn erfahre häd, dass mer off emm
Weeg zo de «Kaisermanööver» seiid, häd er
wider de Guete öbechoo onnd vezellt, er hei
s Gliech imm Sinn. Onnd eso sö-m-mer denn
zemme wiitergwannderet, Wiil zue. Üsere
Begleiter häd si als ehemoolege Wachtmeisch-
ter vo de Gawallerii z-erkenne g-gee. Er ischt
inn Sache Manööver guet imm Bild gsii, häd
üüs schliessli an-enn günnschtege Blatz ani-
gfüehrt, onnd ischt de gaanz Tag bi üüs plebe,
s gaanz G'lännd ischt volle Schötzegräbe gsii;
au e-par Gschötzstellege sönnd erstellt gsii.
No ischt alls rüebi plebe onnd alls häd off de
Aagreff gwaartet. Enntli ischt denn au de
Augeblick choo, wo de Kaiser met simm gaan-
ze Gefolge aagrockt ischt: Luuter Generääl
onnd Oberschte begleitet vo üserem Bunndes-
presidennt Ludwig Forrer, überseht Ulrich
Wille, der Generaalstaabsscheff Sprecher von
Bernegg onnd no meh dere «hööche Tiere».

Mer hännd üüs natüürli möglichscht nööch a

die groosse Herre anigmacht onnd sönnd denn
glegetli wider zrogg-gschickt woorde. De
Kaiser häd groosses Interesse am Manööver
zääget onnd häd si bstänndi verschidenes er-
klääre Ioo. Er ischt sogäär bis zo-m-me
Schötzegräbe ani onnd hed met de Soldaate e-par
Wort gschwätzt. De gaanz hööch Bsuech ischt
i de Nööchi vo Kirchberg off emm sogenannte
«Kaiserhügl» obe-gstannde onnd häd de gaanz
Verlauf vo de iisetzede «Schlacht» gnau
verfolgt. Er häd gseäh, wie üseri Soldaate flink,
wie Chatze d Stellege gwechslet onnd voor-
grockt sönnd. Schliessli ischt er jo zo üüs i d
Schwiz choo, zomm Luege, wie-s met üsere
Wehrbereitschaft stännd. Das häd me gwesst
vomm Soldaat bis uni zomm Goorkommidannt
onnd Bunndesrood. Offebaar ischt die Sach
giunge onnd de Kaiser zfrede gsii. Me ver-
muetet, dass er amm Aafang vomm Eerschte
Weltchrieg dromm de Aagreff gege Frank-
riieh, nüd dör d Schwiz, sonndern ober Belgie
voortreid hei. Off all Fäll häd si die Sach

